
1. ՆԵՐԱԾԱԿԱՆ  ՄԱՍ
	Հաշվեքննության հիմքը
	Հաշվեքննիչ պալատի 2023 թվականի  ապրիլի 25-ի թիվ 63-Ա որոշում։

	Հաշվեքննության օբյեկտը
	ՀՀ էկոնոմիկայի նախարարություն։

	Հաշվեքննության առարկան

	2023 թվականի պետական բյուջեի երեք ամիսների մուտքերի ձևավորման և ելքերի իրականացման կանոնակարգված գործունեություն։

	Հաշվեքննության առարկայի չափանիշները

	1. «Պետական բյուջեի  մասին» ՀՀ օրենք,
2.  «ՀՀ բյուջետային համակարգի մասին» ՀՀ օրենք,
3. «Հայաստանի Հանրապետության 2023թ. պետական բյուջեի մասին» ՀՀ օրենք,
4. ՀՀ կառավարության 2022թ. դեկտեմբերի 29-ի «Հայաստանի Հանրապետության 2023թ. պետական բյուջեի կատարումն ապահովող միջոցառումների մասին» թիվ 2111-Ն որոշում,
5. ՀՀ կառավարության 2019թ. փետրվարի 28-ի «Գյուղատնտեսական հումքի մթերումների (գնումների) նպատակով տրամադրվող վարկերի տոկոսադրույքների սուբսիդավորման ծրագիրը հաստատելու մասին» թիվ 201-Լ որոշում,
6. ՀՀ կառավարության 2020թ. մարտի 26-ի «Տնտեսության արդիականացման միջոցառումը հաստատելու մասին» թիվ 355-Լ որոշում,
7. ՀՀ կառավարության 2018թ. հուլիսի 19-ի «ՀՀ-ում ագրոպարենային ոլորտի սարքավորումների լիզինգի աջակցության ծրագիրը հաստատելու մասին» թիվ 893-Լ որոշում,
8. ՀՀ կառավարության 2022թ. օգոստոսի 11-ի «ՀՀ-ում աշնանացան ցորենի արտադրության խթանման 2022 թվականի պետական աջակցության ծրագիրը հաստատելու մասին» թիվ 1313-Լ որոշում,
9. ՀՀ կառավարության 2021թ. հունիսի 3-ի «ՀՀ-ում ինտենսիվ այգեգործության զարգացման, արդիական տեխնոլոգիաների ներդրման և ոչ ավանդական բարձրաժեք մշակաբույսերի արտադրության խթանման պետական աջակցության 2021-2023թթ․ ծրագիրը հաստատելու և ՀՀ կառավարության 2019թ. մարտի 29-ի թիվ  361-Լ,  2019թ. ապրիլի 4-ի թիվ  362-Լ և 2019թ. մարտի 7-ի թիվ  212-Լ որոշումները ուժը կորցրած ճանաչելու մասին» թիվ 927-Լ որոշում։


	Հաշվեքննությունն 
ընդգրկող ժամանակաշրջանը
	2023 թվականի հունվարի 1-ից մարտի 31-ը ներառյալ։


	Հաշվեքննության կատարման ժամկետը
	 2023 թվականի մայիսի 2-ից հուլիսի 31-ը ներառյալ։


	Հաշվեքննության սահմանափակումները

	1) 2023թ. բյուջեի երեք ամիսների (1104-12001) «Տնտեսության արդիականացման միջոցառմանը պետական աջակցություն» ծախսային միջոցառման վերաբերյալ Նախարարությունը չի տրամադրել պահանջվող տեղեկատվությունը՝ այն համարելով բանկային գաղտնիք և ոչ ենթակա երրորդ կողմին փոխանցման։ 
2) 2023թ. բյուջեի երեք ամիսների (1022-12001) «Գյուղատնտեսական վարկերի տոկոսադրույքների սուբսիդավորում» ծախսային միջոցառման գծով «Գյուղական տարածքների տնտեսական զարգացման» ԾԻԳ պետական հիմնարկի «Գյուղական ֆինանսական կառույց»-ի և ֆինանսական կառույցների միջև կնքված պայմանագրերը ՀՀ քննչական կոմիտեի կողմից առգրավել են։

	Հաշվեքննության մեթոդաբանությունը

	  Հաշվեքննությունն իրականացվել է «Հաշվեքննիչ պալատի մասին»  ՀՀ օրենքի, Հաշվեքննիչ պալատի 2022թ ապրիլի 22-ի թիվ 105–Լ որոշմամբ հաստատված «ՀՀ պետական բյուջեի երեք, վեց, ինն ամիսների և տարեկան կատարման հաշվեքննության ուղեցույց»-ի,  Հաշվեքննիչ պալատի 2022թ ապրիլի 22-ի թիվ 102–Լ որոշմամբ հաստատված «Ֆինանսական հաշվեքննության մեթոդաբանության» և թիվ 100–Լ որոշմամբ հաստատված «Համապատասխանության հաշվեքննության մեթոդաբանության»   հիման վրա:     
   Իրականացվել է ֆինանսական և համապատասխանության հաշվեքննություն, որի ընթացքում կիրառվել են զննում, հարցում, վերլուծական ընթացակարգ, վերահաշվարկ և վերակատարում ընթացակարգերը։

	Հաշվեքննությունն իրականացրած կառուցվածքային 
ստորաբաժանում

	Հաշվեքննությունն իրականացվել է Հաշվեքննիչ պալատի չորրորդ վարչության կողմից, որի աշխատանքները համակարգում է Հաշվեքննիչ պալատի անդամ Եղիշե Սողոմոնյանը։





2․ ԱՄՓՈՓԱԳԻՐ
		    
		Հայաստանի Հանրապետության էկոնոմիկայի նախարարության (այսուհետ՝ Նախարարություն) 2023 թվականի պետական բյուջեի երեք ամիսների կատարման ֆինանսական և համապատասխանության հաշվեքննությամբ արձանագրվել են հետևյալ ուշագրավ փաստերը.
1. 2023 թվականի պետական բյուջեի երեք ամիսների (1104-12001) «Տնտեսության արդիականացման միջոցառմանը պետական աջակցություն» ծախսային միջոցառման վերաբերյալ Նախարարությունը չի տրամադրել պահանջվող տեղեկատվությունը՝ այն համարելով բանկային գաղտնիք և ոչ ենթակա երրորդ կողմին փոխանցման։ Հայցված տեղեկատվության տրամադրման բացակայությունն անհնարին է դարձնում տվյալ ծրագրային միջոցառման գծով հատկացվող բյուջետային միջոցների օգտագործման օրինականության գնահատումը (Նախարարության 2023 թվականի  հունիսի 08-ի գրությունը կցվում է)։ 
Անհրաժեշտ է նկատի ունենալ, որ հաշվեքննություն իրականացնելու համար  բավարար համապատասխան տեղեկատվություն ստանալու անհնարինությունը կարող է հանգեցնել պետական բյուջեի կատարման մասին  տարեկան հաշվետվության վերաբերյալ «Հաշվեքննիչ պալատի մասին» ՀՀ օրենքի 27-րդ հոդվածի 2-րդ մասի 2-րդ կետով նախատեսված կարծիքների տեսակներից՝ «Ոչ լիարժեք» կամ «Հրաժարում» եզրահանգում ներկայացնելու ռիսկի։ 
2. (1022-12001) «Գյուղատնտեսական վարկերի տոկոսադրույքների սուբսիդավորում» ծախսային միջոցառման շրջանակներում կնքված պայմանագրերը ՀՀ քննչական կոմիտեի կողմից իրականացված ստուգումների արդյունքում առգրավել են, ինչով պայմանավորված նշված ծախսային միջոցառման գծով հաշվեքննություն չի իրականացվել։
3. Հաշվեքննիչ պալատի կողմից Նախարարության 2022 թվականի պետական բյուջեի տարեկան հաշվեքննության արդյունքների ընթացիկ եզրակացությամբ արձանագրված թվով 28 անհամապատասխանությունների, կատարողականի հաշվետվություններում 693,5096.83 հազ. դրամի չափով թվով 11 խեղաթյուրումների վերաբերյալ հետհսկողական գործընթացները պահանջում են լրացուցիչ ուսումնասիրություններ։
4. (1022-12004) «Գյուղատնտեսական հումքի մթերումների (գնումների) նպատակով տրամադրվող վարկերի տոկոսադրույքների սուբսիդավորում» ծախսային միջոցառման գծով.
4․1 Որևէ իրավական նորմով չեն կարգավորվում Նախարարության «Գյուղական տարածքների տնտեսական զարգացման» ԾԻԳ պետական հիմնարկի «Գյուղական ֆինանսական կառույց»-ի (այսուհետ՝ ԳՖԿ) և ֆինանսական կառույցների (այսուհետ՝ ՖԿ)  միջև հայտը  սահմանված ժամկետից ուշացումով ներկայացնելու դեպքում տվյալ պահին չընդունելու և հետագայում նույն հայտը ներկայացնելու դեպքում ընդունելու հետ կապված հարաբերությունները։
4․2 Փաստացի կատարված ծախսերի վերաբերյալ ամսական կտրվածքով հաշվետվությունները, համաձայն Նախարարության և ԳՖԿ-ի միջև կնքված պայմանագրի (Այսուհետ՝ Պայմանագիր) պահանջների, ՖԿ-ները և ԳՖԿ-ն ներկայացնում են սահմանված ժամկետների ուշացումներով։
5․ Լրացուցիչ ուսումնասիրությունների կարիք ունեն նաև Նախարարության համակարգում Հայաստանի Հանրապետության հանրային հատվածի հաշվապահական հաշվառման ստանդարտի  ներդրման, Նախարարության կողմից 2023 թվականի համար առաջին համախմբված ֆինանսական հաշվետվությունների պատրաստման և սահմանված ժամկետում լիազոր մարմնին տրամադրման գործընթացները։
































3․ ՀԱՇՎԵՔՆՆՈՒԹՅԱՆ  ՀԻՄՆԱԿԱՆ  ԱՐԴՅՈՒՆՔՆԵՐ

Նախարարությունից պահանջվել և, բացառությամբ սույն ընթացիկ եզրակացության «Ներածական մաս»-ի «Հաշվեքննության սահմանափակումները» բաժնում ներկայացված տեղեկատվության, ստացվել է ամբողջական տեղեկատվություն, որի ուսումնասիրությամբ, ինչպես նաև օգտվելով Նախարարության գանձապետական վճարահաշվարկային էլեկտրոնային համակարգերի շտեմարաններից և հասանելի այլ պաշտոնական աղբյուրներից, ստացվել է բավարար տեղեկատվություն սույն հաշվեքննությունն իրականացնելու համար։
Հաշվեքննության օբյեկտի արձագանքը. «Համաձայն Վարչապետի 2023 թվականի հուլիսի 18-ի թիվ 02/16.20/24525-2023 հանձնարականի, նախատեսվում է իրականացնել աշխատանքային հանդիպում Արդարադատության նախարարության, Կենտրոնական բանկի և Հաշվեքննիչ պալատի հետ՝  միջոցառման շրջանակներում տրամադրվող տեղեկատվության վերաբերյալ փոխհամաձայնեցված առաջարկություն ներկայացնելու նպատակով։ Քննարկումից հետո Էկոնոմիկայի նախարարությունը պատրաստակամ է ներկայացնել պահանջվող տեղեկատվությունը՝ փոխհամաձայնեցված ձևաչափով։»
Հաշվեքննողների մեկնաբանությունը.  2023 թվականի պետական բյուջեի երեք ամիսների (1104-12001) «Տնտեսության արդիականացման միջոցառմանը պետական աջակցություն» ծախսային միջոցառման գծով քննարկումների արդյունքում փոխհամաձայնեցվող ձևաչափերով տեղեկատվության տրամադրմամբ հաշվեքննության արդյունքներին անդրադարձ կկատարվի Նախարարության 2023 թվականի պետական բյուջեի վեց, ինն ամիսների և տարեկան կատարման ֆինանսական և համապատասխանության հաշվեքննությունների ընթացքում։ 
Նախարարության 2023 թվականի պետական բյուջեի երեք ամիսների ֆինանսական և համապատասխանության հաշվեքննության արդյունքներով արձանագրված անհամապատասխանությունները ներկայացված են գլուխ 5-ում, խեղաթյուրումները՝ գլուխ 6-ում, իսկ  հաշվեքննությամբ արձանագրված այլ փաստերը՝ գլուխ 7-ում։ 
Նախարարության 2023 թվականի պետական բյուջեի երեք ամիսների մուտքերի հաշվեքննությամբ անհամապատասխանություններ և խեղաթյուրումներ չեն արձանագրվել։
Նախարարության 2023 թվականի պետական բյուջեի երեք ամիսների ֆինանսական և համապատասխանության հաշվեքննության արձանագրության (Հաշվեքննիչ պալատի 2023թ. հուլիսի 6-ի թիվ ՀՊԵ/01/527-2023 գրություն) վերաբերյալ հաշվեքննության օբյեկտի պատասխանը 2023թ. հուլիսի 27-ի դրությամբ չի ստացվել։
	



	4․ ՀԱՇՎԵՔՆՆՈՒԹՅԱՆ  ՕԲՅԵԿՏԻ  ՖԻՆԱՆՍԱԿԱՆ ՑՈՒՑԱՆԻՇՆԵՐ

4․1 Նախարարության 2023թ․ բյուջեի երեք ամիսների ծախսային միջոցառումների ֆինանսական ամփոփ ցուցանիշները ներկայացված են ստորև (տես՝ Աղյուսակ 1)։
Աղյուսակ 1
Նախարարության 2023թ․ բյուջեի երեք ամիսների ծախսային միջոցառումների ֆինանսական ամփոփ ցուցանիշներ
(հազար դրամ)

	ՀՀ  էկոնոմիկայի նախարարություն
	Հաշվետու ժամանակա-հատվածի պլան
	Հաշվետու ժամանակա-հատվածի ճշտված պլան
	Դրամար-
կղային ծախս
	Փաստացի ծախս

	Ընդամենը
	10,125,890.0
	10,125,890.0
	8,660,991.2
	9,128,524.9

	(1022 - 12001)   «Գյուղատնտեսական վարկերի տոկոսադրույքների սուբսիդավորում» 
	2,409,839.60
	2,409,839.60
	2,350,606.82
	2,375,552.90

	(1022 - 12004)  «Գյուղատնտեսական հումքի մթերումների (գնումների) նպատակով  տրամադրվող վարկերի տոկոսադրույքների սուբսիդավորում» 
	922,714.70
	922,714.70
	922,714.70
	1,033,776.24

	(1059 - 12002)   «ՀՀ-ում աշնանացան ցորենի արտադրության խթանման նպատակով փոխհատուցման տրամադրում»
	1,090,000.00
	1,090,000.00
	1,089,184.74
	1,089,184.74

	(1104 - 12001)   «Տնտեսության արդիականացման միջոցառմանը պետական աջակցություն» 
	1,646,780.00
	1,646,780.00
	1,058,427.07
	1,018,500.70

	 (1134 - 12004)   «Գլոբալ էկոլոգիական հիմնադրամի աջակցությամբ իրականացվող «Հայաստանում արտադրողականության աճին ուղղված հողերի  կայուն կառավարում»  դրամաշնորհային ծրագիր» ընդամենը, այդ թվում՝
	404,355.70
	404,355.70
	397,323.77
	397,323.77

	Դրամաշնորհային միջոցներ
	340,924.80
	340,924.80
	368,657.50
	368,657.50

	Համաֆինանսավորում
	63,430.90
	63,430.90
	28,666.27
	28,666.27

	(1187-12002)  « ՀՀ -ում խաղողի, ժամանակակից տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար վարկային տոկոսադրույքների սուբսիդավորում» 
	600,000.00
	600,000.00
	573,941.17
	563,230.38

	 (1187-12004)   «ՀՀ ագրոպարենային ոլորտի սարքավորումների  լիզինգի  աջակցության ծրագիր» 
	552,200.00
	552,200.00
	552,200.00
	889,539.26

	(1187-12014)   «ՀՀ -ում ինտենսիվ այգեգործության զարգացման նպատակով սուբսիդավորում» 
	2,500,000.00
	2,500,000.00
	1,716,592.97
	1,761,416.90




5.  ԱՆՀԱՄԱՊԱՏԱՍԽԱՆՈՒԹՅՈՒՆՆԵՐԻ   ՎԵՐԱԲԵՐՅԱԼ   ԳՐԱՌՈՒՄՆԵՐ
5.1 Փաստացի կատարված ծախսերի վերաբերյալ ամսական կտրվածքով հաշվետվությունը ԳՖԿ-ն, համաձայն Պայմանագրի 2.4.5 կետի պահանջների, պարտավոր է ներկայացնել մինչև հաշվետու ամսվան հաջորդող ամսվա 10-ը՝ Պայմանագրի թիվ 3 հավելվածով սահմանված ձևաչափով։ ԳՖԿ-ի կողմից 2022թ․ դեկտեմբեր և 2023թ․ փետրվար ամսվա հաշվետվությունները ներկայացվել են սահմանված ժամկետների ուշացումներով:
Առկա է անհամապատասխանություն Պայմանագրի 2.4.5 կետի պահանջների հետ:
Հաշվեքննության օբյեկտի արձագանքը. «Բացակայում է»։
5.2 Պայմանագրի 3.1 կետի համաձայն ԳՖԿ-ին վճարումներն իրականացվում են ԳՖԿ-ի կողմից ներկայացված հայտերի հիման վրա՝ դրանք Նախարարություն ներկայացնելուց հետո 5 աշխատանքային օրվա ընթացքում, իսկ Պայմանագրի 2.4.3 կետի համաձայն ԳՖԿ-ն պարտավոր է բավարարել ՖԿ-ների կողմից ներկայացված վարկի տոկոսադրույքի սուբսիդավորման հայտերը` դրանք ստանալուց հետո 10 աշխատանքային օրվա ընթացքում։ 2022թ. դեկտեմբեր ամսվա համար ԳՖԿ-ին կատարված վճարումներն ու ՖԿ-ների կողմից ներկայացված հայտերի (363,646․80 հազ. դրամ) բավարարումն իրականացվել են 2023թ. փետրվարին՝ սահմանված ժամկետների ուշացումով։ 2023թ. մարտ ամսին չի բավարարվել փետրվար ամսվա համար «Արմսվիսբանկ» ՓԲԸ-ի կողմից ներկայացված  100,848.75 հազ. դրամ և «Ամերիաբանկ» ՓԲԸ-ի կողմից ներկայացված 58,002.39 հազ. դրամ վարկի տոկոսադրույքի սուբսիդավորման հայտերը։
Առկա են անհամապատասխանություններ Պայմանագրի 2.4.3 և 3.1 կետերի պահանջների հետ:
Հաշվեքննության օբյեկտի արձագանքը. «Բացակայում է»։
5.3 Համաձայն Կառավարության 2019 թվականի փետրվարի 28-ի թիվ 201-Լ որոշման հավելվածի 36-րդ կետի՝ «ԳՖԿ-ն յուրաքանչյուր ամիսը մեկ՝ ամսվան հաջորդող տասն աշխատանքային օրվա ընթացքում ամփոփ հաշվետվություն է ներկայացնում ՀՀ ֆինանսների նախարարություն, Նախարարություն, ՀՀ կենտրոնական բանկ և ՀՀ վարչապետի աշխատակազմ՝ համաձայն N 2 ձևի:»: ԳՖԿ-ի կողմից կազմված և ներկայացված 2023թ. փետրվար և մարտ ամիսների հաշվետվությունների թվով 6 վարկերի տոկոսադրույքների «Փաստացի սուբսիդավորված գումար (աճողական)»   սյունակում «ՔԱՐԴ ԱգրոԿրեդիտ» ՈՒՎԿ ՓԲԸ-ի կողմից հայտերով ներկայացված և ԳՖԿ-ի կողմից սուբսիդավորված գումարաչափերը պակաս են արտացոլվել 626.32 հազ. դրամով: 
Միաժամանակ,  թվով 7 մարված վարկի դեպքում, որոնք ունեն զրո մնացորդ և չեն սուբսիդավորվել, նույն ցուցանիշներն աճել են 626.32 հազ. դրամով:
 Առկա է անհամապատասխանություն ՀՀ կառավարության 2019թ. փետրվարի 28-ի թիվ 201-Լ որոշման հավելվածի 36-րդ կետի հետ։ 
Արձանագրված անհամապատասխանությամբ պայմանավորված համապատասխան ցուցանիշների՝ 626.32 հազ. դրամի հնարավոր խեղաթյուրման ռիսկի հանգամանքներն ունեն լրացուցիչ ուսումնասիրության և ճշգրտման կարիք։ 
Հաշվեքննության օբյեկտի արձագանքը. «Բացակայում է»։

6.  ԽԵՂԱԹՅՈՒՐՈՒՄՆԵՐԻ   ՎԵՐԱԲԵՐՅԱԼ   ԳՐԱՌՈՒՄՆԵՐ
6.1 Սույն ընթացիկ եզրակացության 5.5 կետում արձանագրված անհամապատասխանությունը, 626.32 հազ. դրամ գումարով խեղաթյուրման ռիսկի հանգեցնելու հանգամանքն ունի լրացուցիչ ուսումնասիրության կարիք։
Հաշվեքննության օբյեկտի արձագանքը. «Բացակայում է»։





















7.  ՀԱՇՎԵՔՆՆՈՒԹՅԱՄԲ ԱՐՁԱՆԱԳՐՎԱԾ ԱՅԼ ՓԱՍՏԵՐ
7.1 Որևէ իրավական նորմով չի կարգավորվել ԳՖԿ-ի և ՖԿ-ների միջև հայտը  սահմանված ժամկետից ուշացումով ներկայացնելու դեպքում այն այդ պահին չընդունելու և հետագայում նույն հայտը ներկայացնելու դեպքում ընդունելու հետ կապված հարաբերությունները։
Հաշվեքննության օբյեկտի արձագանքը. «Բացակայում է»։























8. ՀԵՏՀՍԿՈՂԱԿԱՆ  ԳՈՐԾԸՆԹԱՑՆԵՐ
ԱՆՀԱՄԱՊԱՏԱՍԽԱՆՈՒԹՅՈՒՆՆԵՐԻ, ԽԵՂԱԹՅՈՒՐՈՒՄՆԵՐԻ ՎԵՐԱՑՄԱՆ, ԱՌԱՋԱՐԿՈՒԹՅՈՒՆՆԵՐԻ ԻՐԱԿԱՆԱՑՄԱՆ ԵՎ ԸՆԹԱՑԻԿ ԵԶՐԱԿԱՑՈՒԹՅԱՆԸ ՎԵՐԱԲԵՐՈՂ ԱՅԼ ԳՐԱՎՈՐ ՏԵՂԵԿԱՏՎՈՒԹՅԱՆ ՏՐԱՄԱԴՐՄԱՆ ՁԵՎԱՉԱՓ
	Թիվ
	
Առաջարկություններ
	Ընդունելի է
/ Ընդունելի չէ
	Կատարված է
/Ընթացքում է
	Հիմնավորումներ

(Նախարարության 2023թ. հունիսի 02-ի 
թիվ  01/10222-2023 գրություն) 

	1
	 Սահմանել մեխանիզմներ և գործիքակազմ, որով հնարավոր կլինի վերահսկել տոկոսադրույքների սուբսիդավորման ծրագրերի շրջանակներում ՖԿ-երի կողմից ներկայացվող սուբսիդավորման հայտերում ընդգրկվող վարկերի՝ սուբսիդավորման ենթական տոկոսագումարների ճշտությունը։
	Ընդունելի է

	Ընթացքում է
	1. 1187-12004 (452200) «Հայաստանի Հանրապետության ագրոպարենային ոլորտի սարքավորումների  լիզինգի  աջակցության ծրագիր» և 1022-12004 (452200) «Գյուղատնտեսական հումքի մթերումների (գնումների) նպատակով  տրամադրվող վարկերի տոկոսադրույքների սուբսիդավորում ծրագիր» միջոցառումների մասով Էկոնոմիկայի նախարարության և ԳՖԿ-ի միջև կնքված Սուբսիդիայի հատկացման պայմանագրերում կատարվել են համապատասխան փոփոխություններ և սահմանվել է, որ ԳՖԿ-ն պետք է իրականացնի հումքի մթերումների նպատակով  տրամադրվող վարկերի տոկոսադրույքների սուբսիդավորման ծրագրի շրջանակներում հաստատված վարկերի առնվազն 10, իսկ սարքավորումների  լիզինգի  շրջանակներում՝  առնվազն 5 տոկոսի չափով մոնիթորինգ։ Բացի այդ, հաշվետվությանների ներկայացման ձևում լրացվել են նոր սյունակներ, որոնցում հստակ նշվելու է լիզինգի պայմանագրի կնքման և սարքավորումների հանձնման-ընդունման ամսաթվերը։ Մթերման ծրագրի հաշվետվության ձևում լրացված նոր սյունակում նշվելու է տրամադրված վարկերում կատարված փոփոխությունները և դրանց հիմքերը։
2. 1187-12009 (472900) «ՀՀ-ում խաղողի, ժամանակակից տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար պետական աջակցություն» միջոցառում՝
  Ծրագրով նման դրույթ նախատեսված չէ և ներկայումս նախարարությունը չունի համապատասխան գործիքակազմ այն իրականացնելու համար։
3. 1187-12009 (472900) «ՀՀ-ում խաղողի, ժամանակակից տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար պետական աջակցություն» 
Ծրագրի արձանագրված անհամապատասխանությունների կրկնությունը կանխելու նպատակով մշակվել է մոնիթորինգի իրականացման նոր ընթացակարգ ավելի լայն հնարավորություններով, այսուհետ ներկայացվող բուսասանիտարական անձնագրերում պարտադիր պահանջ է սորտի անվանումը։
4. 1022-12001 (452200) «Գյուղատնտեսական վարկերի տոկոսադրույքների սուբսիդավորում» միջոցառում՝  
Հարկ է նշել, որ 2022 թվականի սեպտեմբերի 16-ի N 1424-Լ որոշմամբ ՀՀ կառավարության 2019 թվականի մարտի 7-ի N 184-Լ որոշումը 2023 թվականի հունվարի 1-ից ուժը կորցրած է ճանաչվել։

	2
	Քննարկել սույն եզրակացությամբ արձանագրված անհամապատասխանություններն և խեղաթյուրումները վերացնելու հարցը, այդ թվում ծրագրերի պահանջներին չհամապատասխանող վարկերի սուբսիդավորված գումարները ՀՀ պետական բյուջե հետ վերադարձնելու հարցը։ Արդյունքների վերաբերյալ տեղեկացնել ՀՀ հաշվեքննիչ պալատին։

	Ընդունելի է

	Ընթացքում է
	   1. 1187-12004 (452200) «Հայաստանի Հանրապետության ագրոպարենային ոլորտի սարքավորումների  լիզինգի  աջակցության ծրագիր» և 1022-12004 (452200) «Գյուղատնտեսական հումքի մթերումների (գնումների) նպատակով  տրամադրվող վարկերի տոկոսադրույքների սուբսիդավորում ծրագիր» միջոցառումներ՝
Նախարարությունը անհամապատասխանությունների և խեղաթյուրումների մասով դիմել է ՖԿ-ներին՝ առաջարկելով ուսումնասիրել  հաշվեքննությամբ արձանագրված անհամապատասխանությունները և խեղաթյուրումները, տրամադրել դրանց վերաբերյալ պարզաբանումներ և հիմնավորող փաստաթղթեր, դրանք համապատասխանեցնել Կառավարության համապատասխան որոշումներով սահմանված պայմաններին ու անհրաժեշտության դեպքում տրամադրված սուբսիդավորման գումարները վերահաշվարկել և սուբսիդավորման գումարների տարբերությունները 30 օրվա ընթացքում վերադարձնել։ Վերահաշվարկման արդյունքում սուբսիդավորման գումարների տարբերությունները ՖԿ-ների կողմից վերադարձվել են, սակայն հաշվեքննության եզրակացությունում նշված է, որ նման մոտեցումն ընդունելի չէ և լիզինգներն ու վարկերը ծրագրի պահանջներին չհամապատասխանելու հիմքով պետք է վերադարձվի սուբսիդավորված ամբողջ գումարները, որն Էկոնոմիկայի նախարարության կողմից ընդունելի չէ։
   Արձանագրված անհամապատասխանությունների ու խեղաթյուրումների որոշ մասը պայմանավորված է այն հանգամանքով, որ ծրագրերի շրջանակներում ՖԿ-ների կողմից տրամադրված հաշվետվություններում առկա են եղել տեխնիկական բնույթի վրիպակներ, մասնավորապես՝ 
-	Մթերման ծրագրի մասով խաղողի գնման նպատակով տրամադրված վարկերի համար նշվել է ոչ թե «Խաղող» այլ «Պտուղբանաջարեղեն» բառը,
-	սարքավորումների  լիզինգի  ծրագրի մասով ՖԿ-ների կողմից տրամադրված հաշվետվություններում լիզինգի պայմանագրի կնքման ամսաթվի փոխարեն լրացվել է լիզինգի առարկան շահառուին հանձնման ընդունման ամսաթիվը։
   2. 1187-12009 (472900) «ՀՀ-ում խաղողի, ժամանակակից տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար պետական աջակցություն» միջոցառում՝
   Ֆինանսական կառույցից ստացված հաշվետվությունների և  իրականացված մոնիթորինգի արդյունքների ամփոփումից հետո արձանագրված խախտումների դեպքում կիրականացվի համապատասխան գործընթացներ՝ Ծրագրի դրույթների համաձայն ոչ նպատակային օգտագործված վարկերի սուբսիդավորված գումարները ՀՀ պետական բյուջե հետ վերադարձնելու նպատակով։
Միաժամանակ  տեղեկացվում է, որ ինտենսիվ այգեգործության ծրագրերի մոնիթորինգի գործընթացի նպատակային և արդյունավետ իրականացման նպատակով մշակվել և ներկայացվել են մոնիթորինգի արձանագրությունում լրացումներ կատարելու գործնական առաջարկություններ։ 
3. 1022-12001(452200) «Գյուղատնտեսական վարկերի տոկոսադրույքների սուբսիդավորում» միջոցառում՝ 
  Ըստ առանձին կետերի ներկայացվել են համապատասխան պարզաբանումներ։ 

	Ընթացիկ եզրակացությունում ներկայացված առաջարկությունների հիման վրա մշակել և հաստատել միջոցառումների ծրագիր, որը կպարունակի յուրաքանչյուր միջոցառման համար պատասխանատու ստորաբաժանում(ներ)ը և միջոցառման կատարման ժամանակացույցը։
	Ընդունելի է

	Ընթացքում է
	1. 1187-12004 (452200) «Հայաստանի Հանրապետության ագրոպարենային ոլորտի սարքավորումների  լիզինգի  աջակցության ծրագիր» և 1022-12004 (452200) «Գյուղատնտեսական հումքի մթերումների (գնումների) նպատակով  տրամադրվող վարկերի տոկոսադրույքների սուբսիդավորում ծրագիր» միջոցառումների մասով նախորդ ժամանակահատվածների հաշվեքննության եզրակացություններում արձանագրված  անհամապատասխանությունները և խեղաթյուրումները կանխելու նպատակով  Էկոնոմիկայի նախարարության կողմից իրականացվել են հետևյալ միջոցառումները՝
- Գյուղատնտեսական հումքի մթերումների (գնումների) նպատակով  տրամադրվող վարկերի տոկոսադրույքների սուբսիդավորման ծրագրով սահմանված հումքի գնման օրինակելի պայմանագրերի ձևերում՝ մշակվող հողատարածքի մասին տեղական ինքնակառավարման մարմնի կողմից տրամադրվող տեղեկանքի փոխարեն սահմանվել է, որ որ պայմանագրին պետք է կցվեն հողատարածքի սեփականության վկայականի պատճենը, իսկ հողատարածքը վարձակալությամբ մշակելու դեպքում՝ վարձակալության պայմանագրի պատճենը,
- նույն ծրագրում առաջարկվել է կատարել համապատասխան փոփոխություն, ըստ որի հստակեցվում է վարկառուի հետ փոխկապակցված անձանց շրջանակը և սահմանվում է, որ ՖԿ-ին ներկայացվող վարկային հայտին կից պետք է ներկայացվեն նաև փոխկապակցված անձանց վերաբերյալ տեղեկատվությունը (նախագիծը ներկայացվել է Վարչապետի աշխատակազմ)։
   2. 1187-12009 (472900) «ՀՀ-ում խաղողի, ժամանակակից տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար պետական աջակցություն» միջոցառում՝
   Ներկայումս քննարկվում է ծրագրի իրականացման յուրաքանչյուր փուլում պատասխանատու ստորաբաժանումների գործառույթային պարտականությունները սահմանելու կարգը։
    3.	1022-12001(452200) «Գյուղատնտեսական վարկերի տոկոսադրույքների սուբսիդավորում» միջոցառում՝ 
   Առաջարկությունն ընդունելի չէ։ 1022-12001 Գյուղատնտեսական վարկերի տոկոսադրույքների սուբսիդավորում միջոցառման պատասխանատու ստորաբաժանումը Գյուղատնտեսական ծրագրերի նախագծման վարչությունն է։ Վարչության կողմից արդեն իսկ առաջարկություններ են ներկայացվել ԳՖԿ-ին՝ անհամապատասխանությունների, խեղաթյուրումների վերացման և ծրագրով սահմանված պահանջների խախտման դեպքում սուբսիդավորված գումարները ՀՀ պետական բյուջե վերադարձնելու վերաբերյալ։ Ֆկ-ից ստացվել են պարզաբանումներ, միաժամանակ, արձանագրված անհամապատասխանություններն ու խեղաթյուրումները վերացնելու նպատակով քայլեր են ձեռնարկվել, որոնք ամփոփվել են աղյուսակում։
Հարկ է նշել, որ 2022 թվականի սեպտեմբերի 16-ի N 1424-Լ որոշմամբ ՀՀ կառավարության 2019 թվականի մարտի 7-ի N 184-Լ որոշումը 2023 թվականի հունվարի 1-ից ուժը կորցրած է ճանաչվել։




9. ԱՌԱՋԱՐԿՈՒԹՅՈՒՆՆԵՐ 

  
	Առաջարկվում է Նախարարությանը․ 
1. Միջոցներ ձեռնարկել ծախսային միջոցառումների գծով հատկացվող բյուջետային միջոցների օգտագործման օրինականության գնահատման համար Հաշվեքննիչ պալատի կողմից հայցված տեղեկատվության տրամադրման ուղղությամբ։
2. Կանոնակարգել (1022-12004) «Գյուղատնտեսական հումքի մթերումների (գնումների) նպատակով տրամադրվող վարկերի տոկոսադրույքների սուբսիդավորում» ծախսային միջոցառման շրջանակներում ՖԿ-ի կողմից ԳՖԿ-ին ներկայացվող հայտը սահմանված ժամկետից ուշացումով տրամադրելու դեպքում տվյալ պահին չընդունելու և հետագայում նույն հայտը ներկայացնելու դեպքում ընդունելու հետ կապված հարաբերությունները։
3.  Սահմանել հսկողություն Նախարարության և ԳՖԿ-ի, ԳՖԿ-ի և ՖԿ-ների միջև կնքված պայմանագրերի պահանջներով սահմանված ժամկետների ուշացումների նկատմամբ։ 
4. Լրացուցիչ միջոցառումներ իրականացնել ՖԿ-ների կողմից հայտերում ներկայացվող աճողական տոկոսադրույքների հաշվարկների ուղղությամբ։


Հաշվեքննիչ պալատի անդամ           [image: C:\Users\user\Desktop\Ստորագրություն  ՍՈՂՈՆՈՆՅԱՆ.PNG]        Եղիշե Սողոմոնյան 

